
Historie og folkeminne  

Utsnitt fra Oppdalsboka bind 2, Ola J. Rise (1951). 

«Gamle vegar og ferder» 

Side 91. Sitat:                                                                                                         

Ovafor Storikjisdal’n er ein veg som går opp sørvestover frå gardom og møtest med 

Ressvegen fra Farbregdom. Han kan ha halde fram tverrt over Skørdalen og opp mot 

Trondfjellet eller òg mot andre vegleier som t. d. fjellstigane sørover frå Blokkhus og 

frå Jønstad i Sunndala åt Åmotsdala eller Lesja. Det var fint lende å koma fram på 

der millom Honne og Bjønntælom. Sitat slutt. (Se riss over gamle vegar i 

Oppdal, side 2). 

Side 94. Sørover vestfjella og vestover. Sitat:                                                                

Gamle folk har meint at den vegen som går opp ved Blokkhus åt sætrom i Denndala 

kom saman med vegen over fjellet frå Lesja og frå Åmotsdala. Attmed 

Snøfjellstjønnom og fleire stader synest enda merke etter desse gamle vegane fram til 

her og mot Sunndalen. Det er fortalt at lesjingane, enda i seinare tid, fór gjennom 

Åmotsdalen i staden for over Dovrefjellet. På 1700-talet t. d. vart det brent tjuru og 

ført i kløv ned til Sunndalsøra. Den gamle vegen mot Jønstad er bein og går på lag 

som gjennom eit dalføre.                                                                                            

Millom kvilstille, som dei gamle fangstmenn og ferdafolk gjennom Stroppeldalen og 

fleire stader truleg har nytta, er t. d. ei tå «Håmmårbuom» attmed «Veiskare».                                             

Desse gamle vestlege vegane til Åmotsdalen og til Gudbrandsdalen var vel delvis dei 

same som vart nytta av sunndalingar og øksendalingar. Ingebrigt Håkonson Løchen 

har nemnt at den stuttaste og lagleaste vegen «fra Gruedal (4 mil fra Havsaas) til 

Lesja er 5 mil, derav til Skausdalssetrene 3 mil og videre til Lesja 2 mil». Her 

kunne ein gå både somar og vinter. Og frå Jønstad til Lesja er rekna 6 mil. Der 

kunne ein fara berre somars tid. Summe av desse vegane gjennom Oppdalsfjella er no 

nytta til turistvegar. Sitat slutt. (Se riss over gamle vegar i Oppdal, side 2). 

Side 118. Ferd og heimbu. Sitat:                                                                             

Fleire av desse eldgamle gjennomgangsvegane har i seinare tider stykkevis vorte halde 

ved lag eller omlagt som sætervegar, gardsvegar eller turistvegar og såleis vorte eit slag 

allmannsvegar at – t. d. Gjivilvassvegen, Skarvegen over Nerskogen til Rennebu, 

Åmotsdalsvegen nordover vestfjella og Orkelsjøvegen og Vårstigen m. fl. på austkant. 

Sitat slutt. (Se riss over gamle vegar i Oppdal, side 2). 

Side 396. Riss over gamle vegar i Oppdal. 

